Soalan 1 : Rumusan
[30 markah]

Baca petikan di bawah ini dengan teliti dan kemudian buat rumusan tentang usaha-usaha untuk mengatasi masalah pembuangan bayi dan kesannya jika masalah ini tidak dibendung. Panjangnya rumusan hendaklah tidak melebihi 120 patah perkataan. 

Isu pembuangan bayi bukan perkara baharu, masalah ini telah berakar umbi sejak berpuluh-puluh tahun lalu. Sedihnya, kekerapannya sekarang begitu ketara. Seks bebas, pergaulan tanpa batasan dan kealpaan ibu bapa menyumbang kepada permasalahan besar ini terus berlaku. 

Kita perlu memastikan ibu bapa, pihak sekolah dan mereka yang pakar dalam bidang-bidang berkaitan yang menjurus ke arah berlakunya penyakit sosial yang kejam ini mengambil serius akan perbuatan ini. Masyarakat perlu melihat hubungan luar nikah sebagai masalah yang serius dan perlu dibendung. Ibu bapa dan masyarakat perlu menjauhkan anak-anak remaja kita serta kaum wanita dan lelaki daripada berada di persekitaran yang menjurus ke arah tersebut. Hubungan sosial lelaki dan perempuan dan persahabatan tanpa batasan antara kedua-dua pihak perlu dipantau setiap masa. Tindakan kerajaan Selangor  mengharamkan dan menutup rumah urut adalah langkah yang bijak. 

Pengetahuan agama memang perlu bagi membanteras bencana sosial ini daripada terus berleluasa. Remaja perlu ada asas pendidikan agama supaya boleh bertindak rasional jika menghadapi kebuntuan dalam membuat keputusan terhadap masalah-masalah kritikal. Sememangnya tidak dinafikan bahawa wanita yang mengandung tanpa suami menghadapi tekanan dan hilang pertimbangan dalam mencari keputusan menentukan kelahiran bayi yang dikandungnya. Perasaan malu dalam dirinya terhadap ibu bapa, keluarga, rakan-rakan dan jiran amat tebal. Tambahan pula apabila pasangan mereka bersikap lepas tangan dan tidak mahu bertanggungjawab. Menyedari dirinya yang keseorangan, mereka mengambil jalan mudah dengan membuang bayi yang dilahirkan di tempat-tempat awam.


Sehubungan dengan itu, masyarakat perlu mengamalkan konsep bantu-membantu dan tegur-menegur antara satu sama lain. Gejala ini juga dikaitkan dengan isu filem lucah yang perlu dibendung dengan serius. Begitu juga dengan Internet, sudah sampai masanya, satu pakatan bersepadu digerakkan untuk membanteras gejala tidak sihat ini daripada digunakan tanpa kawalan. Kaunselor juga patut turun padang memberi nasihat dan bimbingan untuk mereka melalui trauma ini dalam suasana yang tenang dan aman. Jawatankuasa Bertindak di taman-taman perlu diwujudkan bagi membanteras aktiviti-aktiviti yang tidak bermoral di kawasan luar bandar. Jika masyarakat tidak bertindak sekarang, jangan menyesal sekiranya isu buang bayi ini bertukar menjadi bencana sosial yang dahsyat pada masa hadapan. 
           ( Dipetik dan diubah suai daripada rencana  "Suatu Bencana Gejala Sosial” ,                                                                                                        Utusan Malaysia,  Mac 2007)

Soalan 2 : Pemahaman
                                                                           [35 markah]
Soalan 2 (a) - Petikan Umum

Berdasarkan petikan Soalan 1, jawab soalan-soalan yang berikut dengan menggunakan ayat anda sendiri.

(i)
Apakah maksud rangkai kata pakatan bersepadu digerakkan?                                 [2 markah]
(ii)    Pengarang mengemukakan beberapa faktor wanita yang mengandung tanpa suami sanggup membuang bayi mereka.


Nyatakan faktor-faktor wanita yang mengandung tanpa suami sanggup membuang bayi mereka.


                                                    
[3 markah]

(iii)   Melayari internet merupakan hobi kebanyakan remaja.


Pada pendapat anda, nyatakan cara-cara yang boleh dilakukan oleh ibu bapa untuk mengawal anak-anak daripada melayari laman sesawang yang mengandungi perkara-perkara negatif di Internet?  

Berikan tiga cara. 

[4 markah]

Soalan 2 (b) Petikan Cerpen

Baca petikan cerpen di bawah dengan teliti, kemudian jawab soalan-soalan yang berikutnya dengan menggunakan ayat anda sendiri.

“Abang terlalu bangga, riak, ujub, sombong, bongkak, dan takbur! Kalau Allah tarik balik rezeki tu, macam mana? Abang jadi apa? Ahli keparat? Andai kata negara memajukan sektor pertanian, abang ke mana? Mungkin abang jadi ahli keparat yang memetik buah-buahan tempatan. Tak mustahil semua ini akan berlaku.”


“Aku bukan kau. Kalau kau pergi, kau boleh cipta lima enam puisi. Tapi, kalau aku, ia hanya membuang masa. Lebih baik aku duduk di rumah saja.”


“Abang mahu jadi teruna yoghurt?” uji Mikraj.


“Lebih baik daripada kau yang liar tu,” sambung Israk membela diri sekali gus menggelapkan lagi warna merah di jiwa Mikraj.


“Kalau abang kata saya liar, abang tu lagi liar. Akar hati abang ke sana ke mari mencari kesalahan orang. Pucuk hati abang pula  menari tanda riak, ujub, sombong, berlagak!” Bom radang Ghaza dilepaskan.


“Hii, mengapa gaduh-gaduh ni! Adik-beradik tidak manis bertikam lidah. Kata orang tua-tua carik-carik bulu ayam bercantum jua akhirnya. Tapi kamu berdua ni bila nak bercantum?” Wah mula masuk campur.


Israk dan Mikraj terpempan.

“Wah tahu, kamu berdua bertekak fasal Wah, bukan? Wah sedar siapa diri Wah. Wah tinggal di kampung, rumah buruk, tapi kamu tinggal di kediaman mewah. Setiap hari kamu lihat pencakar langit, tapi di sini cuma ada pokok yang mencakar langit. Kamu makan yang enak-enak, tapi di sini Wah hanya makan makanan tradisional, tak sedap pada kamu. Wah sedar Israk selesa dengan keadaan seperti itu. Wah tahu….”

( Dipetik daripada ‘ Israk’ oleh Erda Roslan Khairi dalam Antologi Harga Remaja, Dewan Bahasa dan Pustaka )
(i)     Nyatakan dua pandangan Mikraj terhadap perlakuan Israk.

                         [2 markah]
( ii)   Sekiranya anda Mikraj, nyatakan tiga tindakan yang akan anda ambil untuk mengubah sikap 
         negatif   abang anda terhadap kehidupan di kampung. 



             [3 markah]
( iii)  Jelaskan satu perwatakan Wah yang terdapat dalam petikan cerpen di atas dan satu 

          perwatakan lain yang terdapat dalam keseluruhan cerpen tersebut.


 [4 markah]
Soalan 2 (c) Prosa Klasik
Baca petikan prosa klasik  di bawah dengan teliti, kemudian jawab soalan-soalan yang berikutnya dengan menggunakan ayat anda sendiri.

Maka kata raksasa itu, “Hai cucuku, sudahkah besar hatimu itu?”

Maka kata Tuan Puteri, “Hai nenekku, lagi sangat kecil hati kami ini. Jikalau nenekku hendak segera membesarkan hati kami, carikanlah gajah yang bergadingkan emas supaya hati kami lekas besar!”

Sebermula maka fikir raksasa itu; benarlah seperti kata tuan puteri itu seperti katanya, “Hai cucuku esok harilah aku pergi mencari kehendakmu itu!”

Hatta maka hari pun petanglah. Maka raksasa itu pun tidurlah ia dua laki isteri. Apabila hampir siang maka ia pun pergilah keduanya ke dalam hutan mencari gajah bergadingkan emas ke sana ke mari tiada juga diperolehnya.

Maka dengan takdir Allah bertemulah ia dengan seorang raja namanya Raja Rom ia pun pergi berburu dengan segala menteri dan hulubalang dan rakyat sekalian.

Syahadan adapun raja itu naik gajah bergadingkan emas. Setelah dilihat oleh raksasa itu pun terlalu sukacitanya, Maka sekalian rakyat itu pun habislah dimakannya, seorang pun tiada tinggal lagi. Maka gajah itu pun diambilnya lalu dibawanya pulang.

Setelah itu maka raksasa itu pun kembalilah ke mahligai tuan puteri itu. 

Maka kata tuan puteri, “Hai nenekku, sebenarnyalah kasih nenekku akan kami sekalian ini dan lagi jika ada kasih nenekku akan kami ini carikanlah kami kijang putih bertanduk emas serta kain yang hitam ini nenekku sucikan sampai putih! Jikalau belum lagi putih janganlah nenekku kembali.

Maka kata raksasa, “Hai cucuku, esok harilah nenek pergi mencari!”

(Dipetik daripada ‘Hikayat Indera Nata ’Dalam antologi Harga Remaja, Dewan Bahasa dan Pustaka) 
i)      Berikan maksud  pergi mencari kehendakmu.



             
[2 markah]
ii)     Berdasarkan petikan di atas, apakah permintaan Tuan Puteri kepada raksasa?

 
[3 markah]

iii)     Pada pendapat anda,  mengapakah Tuan Puteri  meminta raksasa mencarikannya  gading emas?








                                           
[3 markah]

Soalan 2 (d) – Sajak

Baca sajak di bawah dengan teliti, kemudian jawab soalan-soalan yang berikutnya dengan menggunakan ayat anda sendiri.

DI PERPUSTAKAAN

Melangkah ke ruangmu

Satu pertukaran yang kontras

Dari kehangatan merata

Ke kedinginan yang menerpa

Terlalu hening di sini

Gua pendeta bersemadi

Di puncak sepi

Di sana sini

Kepala-kepala runduk meneliti

Mata dan fikir bersebati
Maju ke ruang buku 

Terlalu kerdil aku di sini

Terapung di laut ilmu

Tercurah berzaman

Dalam tak terselam

Betapapun kulayari

Bahtera ilmu di sini

Tak terteroka

Yang akan kucatat

Hanya setitik dari tinta

Yang akan kupetik

Hanya sebiji dari mutiara

Engkau adalah pusaka moyang

Gedung peradaban insan

Terhimpun berzaman
Bersemadi di sini

Aku adalah pelayar yang dahaga

Di dada samudera

Tak berpantai

Betapapun kuteguk darinya

Dahaga tak pernah langsai

SHAFIE ABU BAKAR

Antologi Harga Remaja

Dewan Bahasa dan Pustaka

(i)
Nyatakan maksud rangkai kata aku adalah pelayar yang dahaga.          

   [2 markah]
(ii)
Penyajak menyatakan bahawa ilmu boleh diperoleh dengan membaca buku.

Pada pendapat anda, mengapakah golongan remaja pada hari ini kurang minat untuk   

membaca?







      

   [3 markah]
(iii)
Jelaskan dua nilai yang terdapat dalam sajak di atas.

      

   [4 markah]
Soalan 3: Pengetahuan dan Kemahiran Bahasa
                                                                                  [30 markah]
                                                 Jawab semua soalan.
(a) Tulis satu ayat bagi setiap perkataan di bawah untuk menunjukkan bahawa anda faham akan maksud dan penggunaannya. Anda tidak boleh menambahkan imbuhan, menukarkan imbuhan atau menggunakan perkataan itu sebagai peribahasa atau nama khas.
(i) aturan
(ii) pengatur
(iii) siaran
(iv) persiaran
(v) warisan
(vi) pewarisan

 [6 markah]

(b) Nyatakan jenis kata bagi perkataan yang bergaris dalam ayat-ayat di bawah ini, sama ada kata nama, kata kerja, kata adjektif, atau kata tugas.
(i)    Rumah Ali sebesar rumah Abu.  

(ii)    Keadaan  bapanya beransur baik.
(iii)    Rencana-rencana itu saya bukukan.

(iv)    Daun-daun hijau tiada lagi pada pokok itu.  

(v)    Ia berkata-kata sambil merenung wajah temannya.

(vi)   Segala perkakasan komputer musnah dalam kebakaran tersebut.  

[6 markah]

(c) Dalam setiap ayat di bawah terdapat satu kesalahan ejaan dan satu kesalahan penggunaan imbuhan.  Senaraikan dan betulkan kesalahan-kesalahan itu.  Bagi setiap ayat, anda tidak boleh menyenaraikan lebih daripada satu kesalahan ejaan dan satu kesalahan penggunaan imbuhan.  Anda tidak perlu menyalin ayat itu semula.
(i)    Kerajaan sedang berusaha memperluaskan kawasan penanaman padi sawah di negeri ini untuk menampong permintaan beras yang semakin meningkat.
(ii)    Pasukan Sabah berjaya mengenepikan Selangor dalam pelawanan akhir bola sepak yang menyaksikan persaingan yang amat sengit. 
(iii) Perlantikan Bakri sebagai pengurusi JKKK yang baru mendapat bantahan daripada orang-orang kampung itu.
[6 markah]
(d) Dalam setiap ayat di bawah, terdapat satu kesalahan penggunaan kata atau istilah dan satu kesalahan tatabahasa.  Senaraikan dan betulkan kesalahan-kesalahan itu.  Anda tidak boleh menyenaraikan lebih daripada satu kesalahan penggunaan kata atau istilah dan satu kesalahan tatabahasa.  Anda tidak perlu menyalin ayat itu semula.
(i)     Pembelajaran prasekolah amat penting sekali sebagai pendekatan awal bagi kanak-kanak untuk  menguasai kemahiran membaca, menulis dan mengira. 
(ii) Gempa bumi berstatus tinggi mengakibatkan dua dari enam stesen tenaga nuklear di  bandar itu mengalami kerosakan.
(iii) Kejayaan hidup seseorang itu bukan bergantung kepada kelulusan akademik semata-mata,     sebaliknya lebih kepada sifat optimistik terhadap apa yang dilakukannya.
                                                                                                                                                                 [6 markah]
        (e )     Bina ayat dengan menggunakan peribahasa-peribahasa berikut.    
i.  
genggam bara api biar sampai jadi arang
         ii
         bagai isi dengan kuku
iii. alah membeli menang memakai

    [6 markah]
Soalan 4: Novel

[15 markah]

          Jawab soalan-soalan di bawah berdasarkan novel yang berikut:
(i)
PAPA… (akhirnya kau tewas jua) karya Deanna Yusof.
(ii)       Melunas Rindu karya Hartini Hamzah.
(iii)      Afza Hanani karya  Hals Azhan Mohd Hanafiah.

(iv)      Renyah karya Gunawan Mahmood.
(a)   Jelaskan dua contoh peristiwa yang mengandungi unsur saspens dalam novel yang 

    
        anda pelajari.








[7 markah]

(b)  Huraikan tiga persoalan yang terdapat dalam novel yang anda pelajari.






                                                         

    

            [8 markah]

